Коми Республикаса Юралысь Вячеслав Гайзер аддзысьліс Ненецкӧй автономнӧй кытшса губернатор Игорь Фёдоровкӧд
“Долыд аддзысьны тіянкӧд Сыктывкарын, содтӧд петкӧдлысь котырса юралыськӧд. Сідз артмӧма олӧмыс, мый матыссаджык да донаджык Ненецкӧй кытшса олысьяс пиысь суседъясыс Коми Республикалӧн абу. И сы вӧсна, мый войтыръясным ӧти рӧдвужаӧсь, и сы вӧсна, мый миянӧс унатор ӧтувтӧ экономикаын, транспортын – уна юалӧмын. Миянлы пыр эм, мый позьӧ видлавны уджын. А медбур – веськыда аддзысьлыны да примитны помшуӧмъяс, кутшӧмъясӧс бӧрыннас позьӧ индыны бумага вылын. Та вӧсна кута лача, мый визитыс и республикалы, и кытшлы лоӧ колана да тӧдчана”, - пасйис Коми Республикаса Юралысь Ненецкӧй автономнӧй кытшса губернаторкӧд аддзысьлігӧн.

Ассяньыс Игорь Фёдоров аттьӧаліс Вячеслав Гайзерӧс сьӧлӧмсянь примитӧмысь. “Кыдз Ненецкӧй кытшса губернатор ме коймӧдысь Сыктывкарын и быд пӧрйӧ локта татчӧ кыдз матысса рӧдвуж дорӧ. Зэв бур уджавны татшӧм уджъёртъяскӧд”, - пасйис И. Фёдоров.

